Молитва на устроение лодки





Господи Боже отец наших, заповедавый Ною рабу Твоему устроити кивот ко спасению мира, от многих древес благоволивый ему едино древо быти и сочинитися: Сам убо, Владыко всех, благоволивый бездушными древесы правити, и крепкою Твоею ру�кою род человеческий спасаяй. Сам и ныне Владыко, и сей корабль соблю�ди, и даждь ему Ангела блага, мирна: хотящыя плыти в нем сохрани, и даждь им во своя отыти здравым, молитвами Пресвятыя Владычицы нашея Богородицы и Приснодевы Ма�рии, силою честнаго и животворящаго креста, честных, небесных, умных сил бесплотных, святаго славнаго пророка, Предтечи и Крестителя Иоанна: свя�тых славных и всехвальных апостолов и святаго (имя) и всех святых Твоих. Яко Ты еси окормляяй и освещаяй всяческая, Боже наш, и Тебе славу, и благодарение, и поклонение возсылаем, Отцу, и Сыну, и Святому Духу, ныне и присно, и во веки веков. Аминь.


